
GOUVÈNÈ CUOMO PREZANTE SIZYÈM PWOPOZISYON SOU DIKSOU ETA LETA 
2020 AN: LI BESE PRI PRESKRIPSYON POU DWÒG POU TOUT NOUYÒKÈ YO 

ATRAVÈ YON PLAN GLOBAL KI GEN TWA PATI  
  

Gouvènè a Pral Entwodwi Lejislasyon pou Plafone Kopemen yo pou Ensilin, 
Medikaman ki Enpòtan epi ki Chè pou Dyabèt yo  

  
Plan an Tap Responsabilize Depatman Sèvis Finansye Eta a pou li Ankete sou Pri 

Medikaman pou Preskripsyon ki ap Grenpe yo  
  

Li Etabli Komisyon pou Etidye Fezabilite ak Avantaj Pwogram Enpòtasyon 
Medikaman Kanadyen an  

  
  
Gouvènè Andrew M. Cuomo te anonse jodi a ke sizyèm pwopozisyon konsènan ajanda 
Eta Leta 2020 li an - yon plan ki gen twa pati pou bese depans pou medikaman ak 
preskripsyon pou tout Nouyòkè yo. Pwopozisyon Gouvènè a tap plafone kopeman pou 
ensilin nan 100 dola pa mwa pou pasyan ki asire yo pou ede adrese depans ki ap 
ogmante pou ensilin yo sa ki bay kòm rezilta ke pasyan dyabèt yo ap rasyone, sote dòz 
yo epi pa egzekite preskripsyon yo. Pwopozisyon an tap responsabilize Depatman 
Sèvis Finansye (Department of Financial Services, DFS) Eta a pou li ankete epi rann 
fabrikan medikaman yo responsab pou ogmantasyon enjistifyab, egzòbitan nan pri 
medikaman yo. Finalman, pwopozisyon an tap etabli yon komisyon ekspè pou etidye 
fezabilite ak avantaj yon pwogram enpòtasyon medikaman Kanadyen epi soumèt yon 
plan bay Depatman Sante ak Sèvis Sosyal Etazini (U.S. Department of Health and 
Human Services) an pou revizyon.  
  
"Depans egzòbitan pou medikaman ak preskripsyon yo se yon gwo fado sou fanmi yo 
nan tout peyi a, epi nou detèmine pou itilize tout zouti ki nan bwat zouti a epi eksplore 
tout mwayen ki disponib pou pote soulajman bay Nouyòkè yo", Gouvènè Cuomo te 
deklare. "Apwòch ki gen plizyè aspè sa a atake yon pwoblèm konplèks pral rann 
fabrikan yo responsab pou pri medikaman yo ki avwazine pri eksesif epi eksplore nouvo 
mwayen pou aksede ak medikaman ki mwen chè epi mennen plis konkirans sou mache 
a".  
  
Bese Pri Medikaman ki Ka Sove Lavi yo: Plafone Kopeman pou Ensilin  
  
Pri ensilin te prèske triple nan dis dènye ane yo epi pa gen anpil atènativ pou 
konsomatè yo. An 2016, yon moun ki gen dyabèt tip 1 sipòte yon depans anyèl 
5,705 dola pou ensilin an mwayèn. Akòz reyalite sa a, moun ki gen dyabèt yo te rapòte 
rasyònman, sote dòz, ak preskripsyon nesesè yo pa egzekite. Dapre yon etid Inivèsite 
Yale (Yale University), youn sou kat moun ki gen dyabèt Tip I te admèt ke yo pat pran 
ensilin jan doktè yo a te preskri yo akòz gwo depans pou medikaman an. Konpwomi 



riske sa yo mete an danje sante pasyan an epi li mennen nan pi gwo depans medikal 
nan fen jounen an. Pou ede adrese pwoblèm sa a, Gouvènè a ap pwopoze plafone 
kopeman ensilin yo nan 100 dola pa mwa pou pasyan ki asire yo. Sèlman yon lòt Eta — 
Colorado — plafone kopeman pou ensilin yo.  
  
Akòde DFS la Otorite Ranfòsman Anplis nan Ogmantasyon pou Medikaman yo  
  
Jis nan premye mwatye 2019 la, fabrikan yo te ogmante pri sou 3,400 medikaman nan 
yon ogmantasyon mwayèn 10.5%. Ogmantasyon rapid nan pri medikaman yo fè 
ogmante depans swen sante yo epi fòse konsomatè yo sispann egzekite preskripsyon 
yo sou medikaman ki ka sove lavi yo.  
  
Gouvènè a pral entwodwi lejislasyon pou responsabilize Depatman Sèvis Finansye Eta 
a pou ankete sou ogmantasyon siyifikatif nan pri medikaman ak preskripsyon yo epi 
mande fabrikan yo montre yon jistifikasyon rezonab pou ogmantasyon sibit sa yo oswa 
fè fas epi peye restitisyon bay konsomatè ki viktim yo. Lè ogmantasyon sa yo rive nan 
pri yo, DFS la pral gen otorizasyon pou òganize yon odyans pou mande fabrikan yo 
jistifye ogmantasyon an. Si yo estime ke pri a pa jistifye, lè sa a DFS la tap rejte 
ogmantasyon an epi posibleman enpoze yon kontravansyon, gen ladan ranbouse 
konsomatè ki afekte yo. Sa bati otorite DFS la pou fikse to pou prim asirans yo, ke yon 
pòsyon siyifikatif nan li ap swiv ogmantasyon nan depans medikaman ak preskripsyon 
yo.  
  
Bese Pri Medikaman ak Preskripsyon yo nan Enpòte Medikaman Kanadyen yo  
  
Gouvènè Cuomo pral kreye Komisyon Enpòtasyon Preskripsyon (Prescription 
Importation Commission) an pou travay avèk konpayi asirans yo, konsomatè yo, founisè 
swen sante yo, ak lòt aktè yo pou idantifye tout ekonomi potansyèl pou konsomantè yo 
nan enpòte medikaman soti Kanada.  
  
Komisyon an pral revize pwosesis yo pou asire ke yon pwogram enpòtasyon 
medikaman reponn ak tout nòm sekirite yo, gen ladan egzijans pou swivi ak trasabilite 
yo pou pèmèt trasabilite medikaman yo soti nan fabrikan yo rive nan famasi yo, egzijans 
pou mete etikèt yo ki pral enfòme pwofesyonèl medikal ak konsomatè yo, nan asire ke 
vandè etranje yo anrejistre, egzijans antre pou enpòtasyon yo, ak egzijans apre 
enpòtasyon yo tankou pwosedi pou remete etikèt yo oswa pou rapèl yo.  
  
Komisyon an pral rekòmande pwosesis tou pou asire ke yon pwogram enpòtasyon 
medikaman reponn ak tout nòm sekirite yo, gen ladan egzijans pou swivi ak trasabilite 
yo pou pèmèt trasabilite medikaman yo soti nan fabrikan yo rive nan famasi yo, egzijans 
pou mete etikèt yo ki pral enfòme pwofesyonèl medikal ak konsomatè yo, egzijans 
anrejistreman pou vandè etranje yo, egzijans antre pou enpòtasyon yo, ak egzijans 
apre enpòtasyon yo tankou pwosedi pou remete etikèt yo oswa pou rapèl yo.  
  
Komisyon an pral drese tou yon lis medikaman ke yo ta kapab enpòte atravè pwogram 
lan, ki asire ke medikaman ki elijib pou enpòtasyon yo se medikaman yo otorize pou 
lavant nan Kanada epi ke yo se vèsyon medikaman ak preskripsyon ke Administrasyon 
Manje ak Medikaman (Food and Drug Administration, FDA) a apwouve.  

